
UPM tawar Program Ijazah Bersama. .

KERJASAMA ...Dr Radin Umar (tengah) bertukar dokumen d~ngan Graham sambi!
diperhatikan Dekan Fakulti Pertanian UPM, Prof Dr Abdul Shukor Juraimi.

S ERDANG: Selepas mere­kodkan pelbagai kejayaan
dalam pelaksanaan program
kerjasama dengan universiti
luar negara, Universiti Putra
Malaysia (UPM) sekali lagi
optimis untuk menawarkan
Program Ijazah Bersama ke­
pada calon pelajar yang la­
yak dengan sokongan The
University of Nottingham in
Malaysia Sdn Bhd.

Naib Canselor UPM, Da­
tuk Dr Radin Umar Radin
Sohadi, berkata perbinca­
ngan berhubung program
itu sudah berada di pering­
kat akhir dan dijangka mula
ditawarkan awal tahun de­
pan.

"Buat masa ini, University
of Nottingham memang me­
nawarkan kerjasama untuk
Program Ijazah Bersama,
namun kita juga ada ber­
bincang mengenai Program
Dwi Ijazah.

"Begitupun, yang penting
pada kita adalah pengikti­
rafan daripada pihak uni­
versiti itu sendiri: ..apabila
University of Nottingham
mengiktiraf sistem pendidi­
kan tinggi di negara kita, ia
sekali gus memberi gamba-

ran bahawa Malaysia khu­
susnya UPM sudah berada
di tahap membanggakan,"
k~tanya.

Beliau ditemui pada sidang

media selepas menandata­
ngani memorandum perse­
fahaman (MoU) antara
UPM dengan The University
of Nottingham in Malaysia

Sdn Bhd, semalam.
Menurut Dr Radin Umar,

pemeteraian MoU berkena­
an bakal membuka lebih ba­
nyak ruang kepada UPM

untuk merancang pelbagai
aktiviti yang boleh memberi
manfaat kepada kedua-dua
pihak.

"Antara program yang di­
cadangkan termasuk penye­
lidikan, penyeliaan bersama,
pemeriksaan luar, kerjasama
program kedoktoran serta
pemindahan kepakaran.

"Selain itu, kita juga ada
menyenaraikan beberapa
skop kerjasama penyelidi­
kan dengan universiti ber­
kenaan seperti bio-tenaga,
kajian perubatan, kesihatan
dan pengeluaran haiwan ser­
ta .pemprosesan makanan,"
katanya.

Sementara itu, Naib Rektor
The University of Notting­
ham in Malaysia Sdn Bhd,
Prof Graham Kendall ber­
kata, pihaknya yakin ker­
jasama yang dibuat akan
membuahkan hasil membe­
rangsangkan untuk ke­
dua-dua pihak.

"UPM mempunyai kekua­
tan tersendiri dan kita akan
bersama untuk berkongsi
kepakaran yang ada bagi
melahirkan lebih ramai gra­
duan berilmu pada masa
akan datang," katanya.


